
2z DISPUTATIO MEDICA

dicine ambituro, pauca disputare in animo est.
Infelici enim vite jucunditatem ex toto eripit;
qui scilicet sui movendi, ideoque auris arvorum
purioribus fruendi impotens, demum, serummas

queesitissimas perpessus, succumbere solet.

Pater Omnipotens, providus, benevolus, om-
nium, que creaverit, amantissimus, hominem in-
numeris fere beneficiis donavit: ingenio scilicet
ad circumspiciendum et intelligendum aptissimo,
forma pene divina, ore sublimi, membris pulcher-
rimis arte summa confectis; mente immortali,
Numinis ipsius quasi scintilla ; Rectorem, deni-
que et dominum czteris animantibus, atque orbi
_terrarum ipsi praeposuit. Hoc vero malum eru-
dele fabricam tam venustam diruit; facit ut in-
felicem ipsius vitee spiritusque ceeli teedeat : annis-
que pluribus miserrimis exactis, morte demum

vix aut ne vix quidem non exoptanda finitur.

Morbus exitiabilis, quem prosequor, nominari
solet MorBUs SpiNALIs. Vertebra sunt ejus
praecipua sedes; quarum scilicet una, aut plures,
necnon ligamenta iis adnexa, inflammationem

plures medici haud raro hallucinati sunt, hanc
nimirum unicam urgere opinati; ejusque causw
ignari, aut immemores. Scire autem licet, artus
solutos, morbo spinali vexante, longe aliter se ha-
bere, atque paralyst aliunde nata affectos. Hac
enim musculi implicati molles esse solent, flac-
cidi, rigoris, vel qualem fert natura, penitus ex-
pertes, situs mutandi prorsus impotentes. Quod
si Morbus Spinalis artus resolvit, musculi rigent,
etsl marceant ; artusque modo decussatim se ha-

bent, modo porrecti extenduntur, haud facile
invieem dimovendi.

Morbo jam ineunte, et puero wmgrotante, qui
ad id estatis jam pervenerit, ut rite prius ambu-
lare potuerit, prima fere omnium nota est crurum
motus difficilis, lentus et inhabilis: paulo postea,
heec omnino moveri posse desinunt : id quod ma-

lum subesse luculenter insignit.

Multo frequentius, signa hujuscemodi hane
valetudinem denuntiant. Aliquanto ante ejus
accessionem, infans animo et corpore languere

ceepit, ad motum tardus hebescit, et inter ambu-

landum persape titubat, citra causam evidentem.
Quod si currere, aut subito se movere nititur, cru-
ribus ex improviso se invicem decussantibus, ex-
templo labitur. Si vero, nemine fulciente, corpus
erectum habeat, genua tremunt; nec crura et
pedes, quo velit, gressu valido dirigere valet.
Non multo postea, @ger dolorem femorum que-
ritur, prasertim lecto jam affixus; simulque mo-
lestiee sensus ad Cardiam relatus torquet. Si
quando sedili utitur, protinus et sua sponte, erura
oblique posita literam X repraesentant, necnon
retrahuntur. Brevi postea, @ger ambulandi fit
1mpotens.

- Siquis adultus hoe morbo @grotat, initio debi-
litatem spina dorsi insignem, et dolorem ejusdem
hebetem, conqueritur: vires artuum simul eo di-
labuntur, ut vel paululum ambulare aut moveri
eum pigeat atque tedeat. Deinde, femora fri-
gere et torpere incipiunt ; nec multo postea, artus
subinde, animi injussu, convelluntur ; praesertim
noctu. Tandem ambulare, urinamque et stercus,
mente imperante, retinere aut emittere, vix aut
ne vix quidem potest.

Quod ad notas mali sedis proprias, processus
spinalis vertebrae vitiose multum prominet; id
est, reliquis supereminet ; vel multi prominent, si
plures vertebrarum hoe morbo vitiantur : manu-
que premente, dolent. Sapenumero, a2gro supino
cubare non licet. Malo ingravescente, spina ali-
cubi fit incurva; vertebree nempe affectae retror-
sum dimoventur. Quanto plures vertebrarum
male se habeant, tanto ampliorem arcum repre-
sentant. Si unica laborat, anfractus fit exiguus;
at homo magis periclitatur et citius absumitur;
siquidem medulla spinalis vehementius compri-

matur.

Si hoe malum yertebris cervieis contingit, in-
felix pulvinar capiti subjicere cogitur. Si verte-
bris dorsi (quod sapius accidit) valetudo multo
gravius perturbatur, et actiones viscerum magis
patiuntur: vexant enim cibi fastidium, tussis
sputi-expers, spirandi difficultas et febris hecticee
quaedam indicia leviora : arterize inter heaec haud
parum concitantur. Hae signa cito accedunt;
malusque corporis habitus, vultu collapso et lurido

clare praedicatur. Quibusdam @grotantium ven-

triculus perquam irritabilis cibos et potum jam
sumpta respuit: noctuque crebro vigilia torquet
vel quies somniis diris intercluditur.

DE €CAUSIS.

Siquidem medulla spinalis, pars generis ner-
vosi utilissima, fons nempe mnervorum, qui artus
omnes aliasque partes multas adeunt, arctoque
nexu cum nervis sympatheticis sociata, vertebris,
solo tutamine, meluditur: non admirandum est,
hasce non citra perniciem summam emolliri et
luxari posse.

Morbus luctuosus, quem prosequor, si infanti
accidit, raro. antea patescit, et observatur, quam
valde spinam arcuaverit: et mala prius ad vires
languentes, unicam veluti causam; referri solent.
Si adultus in hoe malum incidit, rhewmatismo,

mter prineipia, torqueri videtur : at artus tandem
resoluti mali veram naturam testantur.

Simul atque spina incurva jam vertebras vitio-
sas ostenderit, impetus alienus fere intulisse ex-
istimatur : lapsus nimirmm ex alto infanti ; adulto
autem ictus, aut musculorum nisus vehementior,
veluti ambulatio, equitatio, cursus, saltus et que
sunt i1stiusmodi. Haud sane dubitandum est,
quin he causz aliquando morbum propositum

cieverint : sed longe frequentius causa latet, vel
abdita corpori inhzret.

Vertebrae antea vitiari incipiunt, quam spina
arcuatur ; habitusque corporis malus, 1d est, stru-
ma inquinatus, id vitium molitur, Hoc vero
potissimum de infantibus pradicare licet: qui
fere nullo ictu, lapsu aut alia causa evidente,
preegresso, in morbum spinalem incidere obser-
vantur. Quod ad adultos attinet, iste cause
exterse aliquanto magis et sepius valent: imo
vero, interdum unice hoc malum vel strumee in-

tegris intulere : quamvis fateri oporteat, raro eas,

nisi struma imbutis, ideoque natura procliviori-
bus adhibeantur, tam gravem effectum parire.

Fieri sane potest, ut ictu vehementi, lapsu
aliove casu ejusmodi, vertebra violentur, et me-
dulla spinali inde pressa, artus paralysi solvan-
tur, citra spinam dorsi tortam et anfractuosam.
Quod si spina non distorqueatur, longe sapius,
ligamenta, non ipse vertebre, leduntur; scilicet,
inflammata, eoque prater naturam crassescentia
medullam  spinalem opprimunt ; exulceratione,
et carie haud seeuturis. Quinetiam, aliquando
impulsus alienus efficit ut membrane chorde
spinali’ circumjectee, inflammate, laticem aut
fibrinam intus secernant: conjicio sane ictum
persepe hac ratione comprimere. Hie quoque
paralysin, spina mnon incurva, superventuram,

certeve supervenire posse, in aprico est.

Prater hac, inflammatio vertebrarum et liga-
mentorum interdum spina icta mnascitur; quam
sequitur natura ossea secreta, chordamaque spina-
lem pressura. Alias porro, ista inflammatio in
vertebras cariosas abit; unde processus spinales

B



i DISPUTATIO MEDICA

retro feruntur, spinaque ipsa arcum simulat: imo
vero, quibusdam sgris struma maxime implicatis,
abcessus psoanus accessit. Resolutio artuum
levior aut gravior hize omnia mala comitatur.
Nosse tamen juvat, plerisque segrotantium hunc
morbum malo habitu corporis potissimum inniti.

Uti pauers igitur absolvam, scrophule morbi
spinalis causa esse precipua videtur. Hoc docent
~non solum qua jam retuli; verum etiam nota
strumosce cum eo crebro sociatee ;. veluti, glandes
mesentericee tumefactae, pectora arcta, venter tu-
midus, ale nasi- et labium superius amplificata ;
quinetiam, pelvis angustior, aliaque notissima,
eodem spectantia..

Serophulee contingunt actiones partium inte-
riorum debiles et hebetes; praesertim, -cordis,
arteriarum, venarum et vasorum absorbentium.
Hine glandes conglobate cuti subjecte, inflam-
matione strumosa vexate, sepe purpurascunt:
eo quod motus sanguinis ibidem lentior facit ut
venz turgeant. Quomodo scrophula vertebras
aliaque ossa emolliat, minus constat: fortasse.

wasis absorbentibus resolvendis; ita ut super-
phosphas calcis, quod arterize nutrices initio se-
cernunt, non rite in pfmspkas.mlcis vertatur.

Haud sane ignoro multos auctores existimare
phosphas calcis deficiens ossa rachiticis emollire.
Cum vero accepimus pericula nuper instituta
superphosphas calcis iisdem crebro inesse com-
probasse ; satisque constat, omnia ossa ex SUper-
phosphate calcis ab arteriis nutricibus secreto
initio fieri, vasis lymphaticis deinde partem acidt
supervacaneam resorpturis; quum porro mnotz®
omues strume et rachitidis haec vasa insigniter
languescere testantur; longe veri est similius aci-
dum phosphoricum ossibus rachaticorum supex-
fluere, ob vasa nempe lymphatica torpentia, quam
phosphas calcis deesse. Heque potius inducor
qui ita sentiam, quod phosphas calcis deficere

non posse videtur, citra vasorum -absorbentium
actionem incitatam et abnormem.

Demum vertebra, et ligamenta iis adnexa,

-emollita officio gravi exequendo inhabilia fiunt;

ef exinde medulla spinalis, tot nervorum eximi-

orum fons, premi ceepit. Hue accedit, vertebras
molles, onere incumbente, quod sustinere neque-
unt, irritatas inflammari et exulcerari.

Aliquando sane mollities cum struwma sociata
ossibus omnibus contingit, citra inflammationem
et exulcerationem. Hie quoque spina dorsi arcu-
atur vel torquetur: ita tamen ut torsio neque
eodem modo accedat, nec eandem sibi preeferat
sedem, mnec eosdem effectus pariat.. Cujus rei
‘exemplo sit rachitis ; nimirum ossa omnia infan-
tibus strwmosis emollita: hoc enim malo labo-
rantibus spina fit incurva, haud secus atque ver-
tebrarum carie affectis, At vero his, uti jam
proposui, vertebra retrorsus dimote arcum repre-
sentant, ideoque processus spinosi plus equo pro-
minent : rachiticis contra vertebree ad alter-
utrum laterum, nempe, dextrorsum aut sinistror-
‘sum, inclinantur, Vertebra eo usque emolliun-
tur, ut musculi cum iis commissi easdem sede
propria divellant: multoque sapius, dextrorsum
distrahuntur, quod musculi dextri lateris sepius

et validius quam musculi alterius lateris, ni-

tuntur.

-~ Spina infantibus' rachiticis ita distorta non
efficit ut medulla spinalis opprimatur. ‘Quamvis
enim eanalis flectitur, haud tamen' illico coarcta-
tur; siquidem neque ligamenta crassescunt, nec
vertebrse ~prorsus invicem dissociantur. ~ Hine
paralysis varo rachitide affectos aggreditur.

‘Quinetiam, spina rachiticts flexa non eandem
aceipit - aut - desiderat -curandi - rationem, quam
morbus luctuosissimus, de quo agimus.

|

DE CURATIONE.

Hueusque absoluta re proposita; proximum est
ut inquiramus, quibus’ medicine -auxiliis agro
infelici, hoc malo eruciato, succurri possit.  Per-
magni interest medicorum probe intelligere, hoe
exitiabile valetudinis adversee genus, medicina
tempestive et acriter inter initia obnitente, ita

arceni et debellari posse, ut ne quidem spina dis-

torqueatur. At vero lugendum est, notas hujus
morbi jam ineuntis (non enim nisi principio ipso
el obstandum est) tantuli haberi solitas esse, ut
pene medicum lateant ; vel certe nihili fiant, vel
denique aliorsum referantur. Neque vero spes
penitus vel miseris gravissime vexatis abjicienda:
ratio enmim curandi, quam prolaturus sum, eorum
grumnas haud parum lenire valet; imo vero in-
terdum salutem reducere poterit, spina dorsi quam

minime arcnata et flexa.

Quoties infantes @grotant, hic morbus non
prius medici studium sibi adseiscere consuevit.
quam dorsi spinam plane et multum arcuaverit.
Adulti eodem tentati non raro aliunde male se
habere a medico existimantur. Quod si morbi
jam incipientis natura patescat, persepe tamen
mger acerbz curationi, quam sequi oportet, se
committere non vult; ideoque ea remedia tem-
pestiva, quibus ministratis, veluti unico praesidio,
exitiosum eventum precavere licet, omnino pree-
termittuntur. Deinde, spina anfractuosa malo-

rum ortum et naturam luculenter testatur: nunc

autem ars medica longe s@pius, eheu! serotina et

mutilis est.

Quum igitur permulti interest, ut morbo jam
nato, vel ineunti occurratur ; neque medicina sera
aliquid pollicetur opis: inquirere potissimum
oportet, qua ratione jam inceptus et latitans, 1d
est, spina nondum torta, detegatur.

Medicum oportet manu imposita spinam dili-
genter perserutari. Quo melius ad id valeat, in-
telligere decebit processus spinosos vertebrarum
eervicis et lumborum retrersus preeter naturam
ferri; eosdem vero vertebrarum dorsi proprios
oblique deorsum spectare: quinetiam, processum
spinoswm ima vertebrarum cervicis caeteris esse
aliquanto longiorem.

Neque nihili refert cognoscere, quae vertebra
laborent, quave pars chorde spinalis potissi-
mum opprimatur. Prout enim haec aut illa pars
violetur, ideoque hi aut illi nervi jam ineuntes
ledantur, actiones interiores hebetate vel ture
bate multum variabunt. Si malum vertebris

cervicls eontingit, sequitur ut caput wmgre move-
atur, nec pulmo, cor, et musculi spiritui accipi-
endo et emittendo dicati, officiis propriis rite fun-
gantur: siquidem nervi accessorii et phrenici
cervicalibus nascantur, gangliaque sympathetici
nervi propria, que ad cervicem attinent, cordi et
pulmoni nervos largiuntur.  Quod si vertebra
dorsi vitiosz efficiunt ut fontes nervorum dorsa-
liwm premantur, actio ciborum concoctrix labitur,
alvus torpet ; et musculi ventris solvuntur: potis-
simum vero omnia viscerum abdominis munera
perturbari - solent; mnervus enim  splanchnicus
male se habeat, necesse est, quippe quem ramuh
gangliis dorsalibus nervi sympathetici exorti
conficiunt.  Si-demum. vertebra lumborum af-
fectee efficiunt, ut pars inferior chorde spinalis
multum gravetur, integerrimis respiratione et
ventriculi actione, intestinum 7ectum et vesica
uring officiis, exequendis, inhabilia fiant, necesse

est.

Quamvis autem mali sedes longe sapius eo
usque patet, ut.clare ‘cognoscatur, cervicisne, an
dorsi, an lumborum vertebra, yitientur; inter-

dmmn  tamen, cuinam ipsissime earum malum
contingat, quive ex mnervis spinalibus, jam orti,
potissimum comprimantur, dietu perdifficile est,
Hie vero, duz note aliquid lucis afferunt : nimi-
yum, vertebra vitiosa plus sequo sentiens, neque
digiti vel leviter Prementi,s, nec admoti ealoris fit

patiens,

Spinam dorsi vitiosam, a capite ad os sacrum
usque, manu caute imposita, processibus spinosis
singularum vertebrarum pressis, sedulo perscru-
tari oportet. Siquis eornm processunm prater
naturam eminet, digitoque contrectante, dolet,
istam vertebram laborare judicandum, Seire ta-
men licet, ossa tantulo sensu praedita esse, ut
citra dolorem premente manu oriundum, aliquan-
tum inflammari possint, Siquando igitur verte-
bra crebro et graviter oppressa non dolorem mo-
vet, mali tamen sedes, admoto calore, s@pe pate-
bit: cujus incitamenti, scilicet, admodum impa-
tiens est. Spongia aqua fervida madefacta leviter
spin@ adhibita a summa cervice ad lumbos imos
usque, vertebram affectam dolere faciet; quam
impune tamen digitus oppresserat.

C

Aliis alii medicl remediis usi sunt, valentibus
pauei. Ex emnibus vero, que medici excogita-
runt, higecee tria exteris preepollent ; nempe, cutis
proxime partem affectam arte exuleerata; corpus

continenter supinum et quiescens:; necnon spina
dorst instrumentis idoneis fulta..

Primum ex his, i1d est, uleus exurentibus execi-
tatum, medicus ille eximius, PoTTIUS, qui in-
signi acie morbwm propositum, antea pene igno-
tum, descripsit, summa laude prosequitur: hujus
enim solius ope remedii se eum penitus sustulisse
contendit: ulecus nimirum arte genitum cariem
arcere; et deinde vertebras (jam deleta cartila-
gine ista vi resiliendi preedita inter eas posita)
quam arctissime invicem consociari; haud secus
atque artuum ossa aliquando per anchylosin inter
se committuntur. Perperam vero hic medieus
praclarus salutem reducem illi remedio soli tri-
buit: non enim dubitandum est, corpus supinum
et quiescens multum ad agros ita curatos expedi-

endos opera contulisse.

Plures medici artis machaonia peritissimi, hoc

" malo plexos ‘cubare supinos, nec omnino moveri
jusserunt ; imo vero id servatum cateris remediis
longe praposuerunt. BayNToNUs exemplis edi-
tis hoc optime illustravit: natura ipsa equidem
quietem malo proposito contortis plane suggerits
@gri enim semper lubentes decumbere solent ; at
queesitissima molestia protinus -cruciantur, s
quando erigantur aut exagitentur. Neque vero
BayNToNo assentior, solummodo -quiescendum
et cubandum esse, nee aliis utendum auxiliis pro-
fesso: aliquando enim venas partis ope hirudi-
num aut cucurbitularum cruentarum vacuefacere,
et alia istiusmodi experiri, alvum scilicet purgare,
oportet ; quamvis hic medicus mecum per literas
missas communicavit, usu se didicisse, uleus ex-
urentibus exeitatum nunquam non graviter nocu-
isse; mala nempe exacerbasse, spinamque doxsi

mformem reddidisse.

Haud sane cutem exuleerandam esse ope ex-
urentium contendo, nisi mala jam diu perstite-
rint, et altius corpori radices infixerint, et spinam
multum distorserint: nullus autem dubite, quin

semper vasa partis vitiosse exinanire juvet: id

quod hirudines aut émplastrum meloés vesicatorii
imposita satis exequi posse consuerunt. Uti
paucis igitur absolvam, satius et utilius est quie-
tem remediis exinanientibus adjicere, quam alter-

utri horum auxiliorum unico insistere.

Porrius, BaAyNToNus, aliique clari nominis,
instrumenta spinze dorsi admovenda esse negant.
Non profecto iis solis innitendum; quae tamen
prorsus inepta et inutilia judicare nequeo; modo
rite, tempestive, nec pratermissis aliis auxiliis,
adhibeantur.

Haud raro machinam istam, quam vernacule
“ spinal stays® nominamus, multum profecisse
novi: que scilicet valida et densa sic dorsi spina
accommodatur, ut eandem, inter cubandum, con-.
firmet, motusque trunci lesuros prohibeat: nec
alia ratione spine dorsi succurrit, atque lamellae
lignez cuivis membro aptate ossi fracto opitu-

lantur.

Cum tandem didicerimus aut vertebras jam

esse cariosas, aut inflammationem hue spectantem

subesse ; curandi ratio hisce perspectis satis pate-
bit. Quantum ipse, multis aegris visis, comperire
potui, opus est partem affectam remediis antea
relatis deplere; @grum supinum et quietum con-
servare; simulque machinis idoneis eo usque in-
niti, ut spina dorsi fulciatur, motibusque perni-
ciosis obviam eatur. Hancce demum curationem
triplicem sequendam esse opinor,'sive morbus non
nisi nuper invaserit, sive jam penitus invetera-

verit.

Sedes mali jam cognita statim per hirudines
vel cucurbitulas cruentas vacuefieri debet ; eoque
plus vel minus, prout ratio etatis et virium indi-
cet 5 maximeque, prout dolor inflammationem le-
vem aut gravem testetur. Si, morbo jam in-
eunte, pars insigniter doleat, manus opprimentis
impatiens; opus erit bis terve venas prius de-
plere, quam cutis emplastro meloés vesicatorii
exulceretur: homini simul supino decumben-
dum.

Ubi vene jam rite depletee dolorem et inflam.
mationem sedaverint: vel si inflammatio ali-

(uanto lentior urget; exulcerantibus utendum
erit; nempe, prius, emplastro meloés vesicatorii,
deinde unguento juniperi sabine, aliove istius-
modi, subinde admoto; quo minus uleus factum
sanescat. Kfficiendum est, ut plus minusve puris
effluat, prout suggerant et doceant wtas et vires;
prout quoque morbus incumbat acerbior aut mi-

tior, vetustior aut recentior.

Summa ope cavendum erit, ne emplastrum
meloés vesicatorii processum spinosum vertebrae
affectee obtegat. Duo igitur emplastra imponi
debent, unum scilicet utrinque, quam proxime
dorsi spinam ; ita ut sgro supino jacere citra mo-
lestiam liceat. Utrumque eorum sesquipollicem,
aut duos pollices latum esse oportet: longitudine
simul tanta, ut omnes vertebras vitiosas amplec-
tantur; paulove ulterius sursum et deorsum per-
tineant. Plerasque hebdomadas ulcus ibi ser-
vandum, summa cute unguento meloés vesica-
torit aut juniper: sabinee illita. Nisi morbus
inveteraverit, satis erit, tres quatuorve hebdo-
madas, puris fluxum moliri: quod si diu jam
traxerit, et spinam dorsi valde distorserit, ulcus

multe dintius, nempe duos vel tres menses, ser-
vari decebit. Nec nisi exempla hujusmedi, me
judice, ulcus ope exurentium ecieri et promoverl
postulant. Hirudines et emplastram meloés ve-
sicatorii, citra medicamina exurentia, optime
convenient, si hic morbus levior incumbat : ciea-
trices enim feedae exurentia sequuntur. Que ta-
men minoris habenda sunt, s1 morbus jam diuti-
nus et gravis spinam jam arcuaverit: exurentia
hic utenda existimo; quippe qua facilius ulcus
progignunt, et majorem puris copiam eliciunt,
quam catera exulcerando idonea.

Si wmger prorsus requiescit et supinus jacet,
perraro. opus est amplius semel venas partis ex-
imanire,. et emplastrum meloés vesicatorii admao-
vere.. Quod si, hisce remediis jam ministratis, et
cute post exulcerationem arte excitatam jam
sanescente, vertebra tacta aut pressa aliquantum
dolet, iisdem iterum erit utendum ; eoque magis

aut minus id fieri oportet, pro signorum ratione.

Semper autem, quamvis hme remedia sedulo
adhibeantur, quies et corpus supinum plurimum



24 DISPUTATIO MEDICA

opitulantur : quibus sane praetermissis, salus reci-
diva nequaquam expectanda. Inflammatio ex-
inde multum sedatur, et, quod praesertim notatu
dignum est, spina dorsi recta et anfractuum ex-

pers conservatur,

Permagni interest, ut continenter, noctu et
interdiu, zger supinus decumbat; imo vero, ali-
quanto post inflammationis notas sublatas, Lec-
tus debet esse paulo firmior, durior, nec facile
dorso cessurus; culeita simul opus est levi et
equali. Agro nunquam assurgendum erit: quod
si lecto subducatur aliquamdiu, quo stragula et
toralia moveantur, aut rite ordinentur, summa ope
curandum erit, ut assidue truncus se supinum
habeat. Quidam eitius, alii serius, huie cura-
tioni subjecti, revalescere consuerunt ; pro ratione
atatis, virium et morbi. Vel levissime hoc malo
tentatis cubandum erit saltem per quinque vel
sex hebdomadas, post vertebrarum inflammatio-
nem finitam. Quod si processus §pinos: eminen-
tes vertebras admodum vitiosas arguunt, homi-
nem quiescere et jacere oportebit, per duos vel

tres menses, post quam omnia signa molesta eva-

nuerint. Ne multa, nemini segrotantium non de-
cumbendum erit multo post sanitatem reducem.

et valetudinem corporis refocillatam.

Machina spinz firmand® accommodata, quam
supra retuli, continenter dorso admoveri debet:
nec protinus exuenda est, etiamsi homo jam red-
integratus ambulare posse coeperit: haud parum
enim huic malo recidivo obstabit.

Neque medici erit corporis valetudinem pree-
termittere. Quacunque signa molestiam =gro
facessant, idoneis medicinz auxiliis compescenda,
erunt.  Inflammatione jam subacta, vires refoeil-
lare opus erit vietu lautiori, opimo, vino coneesso,
et medicamentis roborando habilibus. ¥x his
autem prasertim usurpanda erunt praeparata ex
cortice cinchonee officinalis, vel ex radice gen-
tiance lutece, vel colombe : quoque tinctura mu-
riatis ferri, aut carbonas ferri; acidumque sul-
phuricum aromaticum. Hoe sane ventriculo
jucundissimum. est: eundem infirmum roborat,
hominique ciberum desiderium conciliat. Navi-
gare, vel loca maritima adire, non parum juvabit ;

D

home quotidie ibi mari se immergere debebit ;

modo vires sinant, et spina dorsi jam integrita-
tem receperit.

Si vero rachitis spinam dextrorsum aut sini-
strorsum inclinaverit, aliter medendum erit. Si-
quidem inflammatio non adest, venas vacuefa-
cere, et summam cutem exulecerare, alienum erit.
Oportebit iis musculis obniti, quoram actio ver-
tebras molles sede propria dimovisse videtur, effi-
ciendo ut musculi alterius lateris ad rite agen-
dum impellantur; segrum tres aut quatuor horas
quotidie supinum habere, quo citra molestiam
corpus formam idoneam induat; viribusque suc-
currere et strumam debellare medicamentis et
victu viribus refocillandis accommodatis. Ma-
china spinalis his quoque wgris auxiliabitur: at
potissimum innitendum quiete, frunco supino,

atque remediis valetudinem confirmaturis.

Hic non alienum judico aliquanto fusius de
rachitidis idonea curatione disputare. Quum
ossa mollia quam facillime flectuntur, et figuram,

quam acceperint, annis increseentibus durata, con-

servant, summi interest torsionem praecavere.
Hune in finem sedili utendum dorso et brachiis
sustinendis apto. Potissimum cavere oportebit,
ne pectus angustetur: quod nempe coarctatum
adultis iisdem pulmonis mala intulit, quos tenel-

los rachitis plexuerat.

Acor ventriculi alique cibi male concocti no-
te semper rachiticos infestant : valdeque suspicor
eum ventriculi habitum cum essium mollitie inti-
ma necessitudine consociari.  Quo perspeeto,
aquam calcis utilissimam fore opinor; quippe
qua non solummodo, acore delendo, ventriculum
juvabit ; verum etiam aliqnid opers ad ossa red-
integranda conferet.

Victus e carnibus esse debet ; evitatis frugibus,
qua facile coacescant. Siquidem alvus non raro
pigra est, solvenda erit ope aloés, submuriatis
hydrargyri, maximeque magnesie atque ejus-
dem carbonatis. Frigidarium interdum admo-
dum prodest. Dmma. porro, quz secernenda et
excernenda rite secerni et excerni factunt, optime
rachitidem aliosque morbos struma oriundos de-

